
Txillardegi 

Bortizkeriaz 
Modan jarri da. Kondaira, 

zoritxarrez, nola mamitu den ba-
patean ahaztuta, problemak go-
xo-goxuan, eta «arrayua» edo 
«cáspita» ere esan gabe, konpon 
daitezkeen irizpidea gora dator. 

Are gehiago: Francisco Fran-
co Bahamonde-ren oihartzuna 
eta ondorioak geure begien au-
rrean dauzkagularik ere, gero eta 
gehiagok xeru-xeru errepikatzen: 
«la violencia política nunca ha 
servido para nada». 

Euskal Herrian, adibidez, in-
darkeria hutsez ezarritako aginte-
aren ondorioz, euskara desager-
tzeko mugaraino eramatea lortu 
zuen Francok; eta, ekonomiazko 
faktoreak lagun, gure herriaren 
oinarri soziologikoa bera honda-
tu zuen errotik; egoera osoki al-
datuz. 1936an, hori. 

Aldaketa larriagoa ekarri du 
Frankismoak Kataluñan. Hogei-
ta-hamargarren hamarkadan, eta 
Maciá buru, Kataluñar Estatua 
sortzeko zori-zorian egun zen; 
eta abertzaletasun separatista na-
gusi zen. 1936an, hori. 

Gaur, berriz, etorkinen ola-
tuen ondorioz, errejionalismoa 
nagusitu da. Pujol Estatu espai-
niarraren zutoin nagusietako bat 
bihurtu da. Eta Maciá eta Pujol 
alderatuz, nekez esan dezake 
inork frankismoak ez duela Ka-
taluñan ezer lortu. Eta PSCa ez 
da separatistagoa. 

Arazoa besterik da, beraz. 
Gaur zer, eta nola? 

Etikaren aldetik, eta eragin 
praktikoaren aldetik, gaurko 
Euskal Herrian geure helburueta-
ra nola hurbil gaitezkeen aztertu 
behar baita. Gaur, ez atzo. 

Ez, ordea, Historia eta zen-
tzua zapuztuz. 


